
 Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq matumuuna 

saqqummiuppara. 

 

Naalakkersuisunut apeqqut: 

 

1. Saviminilerinermik ilinniarfik qaqugu Sisimiunut nuunneqassava? 

2. Saviminilerinermik ilinniarfik Sisimiunut nuunneqassappat aningaasat qassit 

aningaasartuutigineqassappat? 

3. Saviminilerinermik ilinniarfik Sisimiuniissappat ilinniartunut qassinut ilinniarfissatut 

naatsorsuutigineqarpa? 

4. Siunissami takorloorneqarpa Sisimiuni maskinmesterinik ilinniartitsinerup ingerlanneqalernissaa? 

5. Ilinniartoqarfeqassutsikkut nutaaliornissamut inissisimaneq eqqarsaatigalugu 

naalakkersuisoqarfiit siunissami ukiuni tulliuttuni qulini Sisimiuni qanoq pilersaaruteqarpat? 

(Inatsisartunut ilaasortaq Aqqaluaq Biilmann Egede) 

 

Tunngavilersuut: 

Assassorluni atuagarsorlunilu ilinniartitaanerit nunatsinnut pingaaruteqarput. Matuami matumani 

Saviminilerinermik Ilinniarfik pillugu naalakkersuisunut apeqquteqarpunga. Ilinniartitaanerit assigiinngitsut 

illoqarfinnut nutserneqassappata aningaasanik qassimik malitseqarnissaat paasissallugu pingaaruteqarpoq, 

peqatigisaanillu paaserusuppara ilinniarfiup siunertaanut naapertuuttumik sulisoqassappat, ilinniarfiup 

suleqatigineqarnersoq pilersaarusiorluakkamillu sulisoqarnersoq. 

Apeqqutikka ullut suliffiusut qulit qaangiutsinnagit akineqarnissaat kissaatigaara. 


